
ítróttur

Lars Olsen:
Gilli fingið sítt  gjøgnumbrot

Tróndur Arge

Í Rumenia var Jónas 
Tór Næs heldur ikki við. 
Tá spældi Jóhan Troest 
Davidsen á bakkinum. Tá 
hevði Lars Olsen í tonk­
unum at geva Bárði J. 
Hansen møguleikan, men 
hann bleiv skaddur. Spurn­
ingurin er nú um hann 
velur Jóhan ella Bárð.

Á vinstra bakki eru 
fleiri boð. Jóhan Troest 
Davidsen kann eisini 
dekka vinstra bakkin, 
umframt menn sum Gilli 
Sørensen og Pól Jóhannus 
Justinussen.

Umframt tað, so eru 
Árni Frederiksberg og 
Hallur Hansson ivasamir. 
Meðan Árni Frederiksberg 
er við á fyrsta sinni, so 
Hallur Hansson fastur 
maður á miðvøllinum, tá 
hann er tøkur.

Bárður á landsliðið 
alíkavæl
Bárður J. Hansen ur Víkingi 
er úttikin til landsliðið og 
vandi við týsdagin. Hann 
hevði annars ikki meldað 
seg heilt kláran, men hevur 
síðani spælt tríggjar dystir 
upp í slag.

– Eg tosaði við Bárð áðr­
enn eg úttók landsliðið 
á fyrsta sinni. Hann var 
ikki 100 prosent klárur og 
tí valdi eg ikki at úttakan. 
Síðani spældi hann ein 
branddyst móti NSÍ og 
B36, og spældi væl aftur 
sunnudagin. Hann hevði 
ikki trupulleikar og tí havi 
eg úttikin, sigur Lars Olsen, 
landsliðsvenjari, sum nú 
møguliga hevur 24 mans 
tøkar til landsdystin. Tað 
er ein meiri enn dómara­
seðilin loyvir.

– Blíva allir mans klárir, 
so havi eg 24 spælarar og 
má sortera ein frá. Soleiðis 

má tað bara verða, men eg 
metti tað var rætt at taka 
Bárð við og so fáa vit at 
síggja um Árni blívur klár­
ur, sigur Lars Olsen.

Fyrsta ábendingin 
um uppstillingina
Í gjár var landsliðsvenjing 
og tað gav eina fyribils 
ábending um uppstilling­
ina til leygarkvøldið. Tað 
skal ikki leggjast so stórur 
dentur á venjingina, men 
tað kundi sæð út sum, at 
Lars Olsn hevur gott eyga 
á Bárði J. Hansen á høgra 
bakki, meðan Gilli Søren­
sen røkti bakkin í vinstru á 
liðnum, sum hevði Gunnar 
Nielsen í mál, umframt 
Atla Gregersen og Sonna 
Ragnar Nattestad í mið­
verjuni.

Meiri skal tó ikki leggj­
ast í tað, enn at hetta er 
fyrsta veruliga venjingin 
fram til dystin móti 
Grikkalandi. Millum annað 
er Bárður júst úttikin og tí 
kundi tað eisini verið, at 
hann bara vil síggja hvussu 
hann tekur seg út á høgra 
bakkinum.

– Eg havi gjørt mær 
nakrar tankar um liðið 
skal síggja út, men eg havi 
ikki heilt gjørt upp við 
meg sjálvan hvussu eg skal 
skipað liðið, sigur Lars og 
vísur á framrættaðu høgru 
síðuna hjá Grikkalandi.

– Teirra høgri bakkur 
er sera framrættaður. So 
nú skulu vit finna útav um 
vit skulu tetta í, ella um 
vit skulu útnytta at hann 
er so framrættaður, sigur 
Lars Olsen.

Víkingasa­
mansetingin
Mangan verður tosað um 
kemi á einum fótbóltsvølli. 
At ávísir spælara finna væl 
útav tí. Her kann eitt spæla 

inn, sum gevur Bárður J. 
Hansen ein fót innum á 
høgra bakkinum. Høgri 
miðverji og høgri vongur 
eru dagligir liðfelagir hjá 
Bárði í Víkingi. Nevniliga 
Atli Gregersen og Sølvi 
Vatnhamar. Harafturat 
hevur Bárður í fjør spælt 
saman við Halli Hansson. 
Tað var millum annað 
Bárður, sum átti innileggið 
til avgerandi málið í 
steypafinaluni.

Ikki favorittar
Líka mikið hvussu saman­
setingin verður, so verður 
talan um eitt tendrað um­
hvørvi á Tórsvølli. Tað er 
langtsíðani útselt og fólk 
royna allar snildir fyri at 
sleppa til dyst. Hetta hevur 
eisini eitt ávíst trýst við 
sær. Tað skulu vit duga at 
takla.

– Nú mugu vit minnast 
til, at hóast vit vunnu í 
Grikkalandi, so eru vit ikki 
favorittar. Vit hava tosað í 
hópinum um trýstið, sum 
er komið á okkum. Vit 
upparbeitt okkum hetta 
trýstið, so tað er positivt 
í sær sjálvum, men nú 
mugu vit ikki missa okkum 
sjálvar vekk í tí. Vit mugu 
framvegis spæla okkara 
spæl, sigur Lars Olsen, sum 
gleðir seg til uppgávuna.

– Tað eru góðu avrikini 
hjá spælarum, sum gera 
at vit nú hava fingið hetta 
trýstið á okkum og at øll 
vilja síggja okkum. Tað 
skulu vit bara njóta, sigur 
Lars Olsen.

Spurningurin er so hvat 
skal til fyri at Lars Olsen er 
nøgdur leygarkvøldið.

– Sjálvandi vilja vit 
vinna. Spæla vit javnleik, 
so er tað eisini fantastiskt. 
Tapa vit, so mugu vit 
hyggja eftir avrikinum, 
sigur Lars Olsen at enda.

Broytingar verða

fótbóltur landsliðið

Tað er greitt, at Viljormur Davidsen og Jónas Tór 
Næs ikki verða við til dystin móti Grikkalandi. Teir 
hava sitið fast á avikavist vinstra og høgra bakki

Mál
Gunnar Nielsen .  .  .  .  .  .  .  .  .  .  .  .  .  .  .  .  .  .  . Stjarnan (Ísland)
Teitur M. Gestsson  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  HB
Tórður Thomsen .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  B36

Verja
Einar Tróndagjógv .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . NSÍ
Atli Gregersen .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . Víkingur
Sonni Ragnar Nattestad . .  .  .  .  .  .  .  .  Vejle BK (Danmark)
Odmar Færø .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  B36
Jóhan Troest Davidsen .  .  .  .  .  .  .  .  .  .  .  .  .  .  .  .  .  .  .  .  .  .  .  .  HB
Høgni Eysturoy  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  B36
Gilli Sørensen . .  .  .  .  .  .  .  .  .  .  .  .  .  .  . AaB Ålborg (Danmark)
Bárður J. Hansen .  .  .  .  .  .  .  .  .  .  .  .  .  .  .  .  .  .  .  .  .  .  .  .  . Víkingur

Miðvøllur
Fróði Benjaminsen  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  HB
Pól Jóhannus Justinussen . .  .  .  .  .  .  .  .  .  .  .  .  .  .  .  .  .  .  .  .  . NSÍ
Róaldur Jakobsen  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  B36
Kaj Leo í Bartalsstovu . . . . . . . . . . Levanger FK (Noreg)
Christian Lamhauge Holst .  .  .  .  .  Fr. Amager (Danmark)
Brandur H. Olsen .  .  .  .  .  .  .  .  .  .  FC København (Danmark)
Sølvi Vatnhamar .  .  .  .  .  .  .  .  .  .  .  .  .  .  .  .  .  .  .  .  .  .  .  .  . Víkingur
Hallur Hansson .  .  .  .  .  .  .  .  .  .  .  .  .  . Vendsyssel (Danmark)
Árni Frederiksberg  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . NSÍ
Rene S. Joensen . .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  HB

Álop
Klæmint A. Olsen  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . NSÍ
Andreas Lava Olsen  .  .  .  .  .  .  .  .  .  .  .  .  .  .  .  .  .  .  .  .  .  . Víkingur
Jóan Símun Edmundsson .  .  .  .  .  .  .  .  Vejle BK (Danmark)

Føroyar
Teir 23, ið hava fingið landsliðsboð, eru hesir:

– Tað er ein avbjóðing at spæla á fleiri 
plássum, sigur Gilli Sørensen 

Mynd: Álvur Haraldsen


